
Devadibhih Kritam 5 Shiva Stotram

దేవాదిభిః కృతం ౫ శివస్తోత్రమ్

తుష్టావ  పరమేశానం బద్ధాఞ్జలిపుటః   స్థితః  ।
ద్వైతీభూయ  జగత్పాతి తస్మై  పూర్ణాయ  తే నమః ॥ ౧౨౪॥
పురాతనాయ పుణ్యాయ పురుషార్థప్రదాయినే   ।
పురాన్తకాయభూతానాం పతయే స్థాణవే  నమః ॥ ౧౨౫॥
ఏకతః పురుషాకారమేకతో మహిలాత్మకమ్ ।
ప్రపఞ్చపితరం  వన్దే వన్దే విశ్వైకమాతరమ్  ॥ ౧౨౬॥
క్వచిత్ కర్బురవర్ణాయ  క్వచిత్ కుఙ్కుమమూర్తయే ।
నీలగ్రీవాయ  దేవాయ నిష్కలాయ నమో నమః ॥ ౧౨౭॥
త్వమాదౌ రజసాఽఽవిష్టః  సత్త్వేనాసౌ  జగత్స్థితిః  ।
త్వమేవాన్తే తు సర్వాత్మన్ త్వామహం శరణం గతః ॥ ౧౨౮॥
త్వామాహుః శ్రుతయః  సత్యమవ్యక్తం  వ్యక్తమేవ  చ ।
తస్మాత్త్వాం జగదాధారం ప్రణతోఽస్మి  సదాశివమ్ ॥ ౧౨౯॥
తత్తత్కర్మఫలప్రాప్త్యై   యదాజ్ఞారూఢమౌలినః  ।
బ్రహ్మాద్యాః  సకలా దేవాస్తస్మై  పూర్ణాత్మనే  నమః ॥ ౧౩౦॥
నమశ్శివాయ శాన్తాయ నమస్సోమార్ధధారిణే  ।
నమస్సకలకల్యాణసౌభాగ్యామరశాఖినే ॥ ౧౩౧॥
శేఖరీకృతపీయూషనిధయే నిధయే నమః ।
యదేకమమలం బ్రహ్మ  నిర్గుణం  పరమాద్భుతమ్ ॥ ౧౩౨॥
నమః పరాయ సర్వేషాం భాస్కరాయ నమో నమః ।
ఇతి తామ్రపర్ణీమాహాత్మ్యే   ౪౩-అధ్యాయాన్తర్గతం
దేవాదిభిః కృతం శివస్తోత్రం  సమ్పూర్ణమ్  ।
తామ్రపర్ణీమాహాత్మ్య   । అధ్యాయ ౪౩/౧౨౪-౧౩౨॥

